
Saygılı dostlar! 

Sizin elinizdä bulunêr bir kiyat, angısının bașarılıı artık onun adından bellidir: „Länka hem 

Niku üürenerlär gagauz dilini" hem romın dilindä „Niku şi Leanka învaţă limba română”. 

Bu didaktika materialını diil sade ușaklar (5-7 yașında), ama onnarın anaları-bobaları da 

olur kullansınnar.

ANTEM grupasının teklif edili aaraștırmakların enilii ondadır, ki iki instanţiya (obyekt) „ba-

rabar yașasınnar”, ușak hem büük insan, dostluk atmosferada, biri-birinä saygı göstereräk, 

birliktä üürensinnär hem dä analar-bobalar kontrolcu hem kantarlayıcı diildirlär, onnar 

üürenmektä partnörlardır.

Tematika sırası 7 bloktan kurulu: Ușak bașçası, Aylä, Ev, Meyvalar hem zarzavatlar, 

Hayvannar hem kușlar, Günnük sıralıı, Benim ana tarafım. Herbir blok, en azdan, taa 6 

küçük temaya (subtemaya) bölüner. 

Burada çizelim, ki bu etapta, uşakları üüredärkän, urgu koyulêr ișitmäk hem annamak 

kompetenţiyası hem aazdan sözleșmäk kompetenţiyası kurulsun, çünkü onnar çok önem-

nidir ușakların (5-7 yașında) oluşturmak yolunda. Büük insannarda sa bu kompetenţiyalar 

artık kurulu, onun için onnar ușakların üürenmesindä yardımcı olabilirlär. 

Oyun hem interaktiv metodları, çok variantlı didaktika ișlerinin temelindä durêrlar, onnar 

„saklêêrlar” (kaplêêrlar) leksika hem lingvistika fenomennerini, sözleșmäk elementlerini, an-

gıları dostluk atmosferasında kolay üürenileceklär barabar integrir çalıșmaklar, birliktä (hor-

lan) tekrarlamaklar, oyunnar, sţenkalar, masallar, türkülär hem șiirlär h. b.

Audio yazıları, çok renkli kiyat, sansın diri, o resimnerindä, personajlar Niku hem Länka, 

onnarlan barabar Mimi hem Tobi, Relu, Cap-Cap hem Ţup-Ţup, stimul gagauz hem romın 

dillerinin paralel üürenilmesindä vereceklär, didaktika ișlerinin tamannamasını meraklı ya-

paceklar. 

„Aktörlar” üürenmäk tarlasında, ușaklar hem onnarın anaları-bobaları, maasuz proekttä 

hazırlanmıș insannarın yardımınnan verili temalar onnara annaștıracek, eni metodologiya-

larlan tanıștırılacek hem türlü kompetenţiya kurmak için çeşitli çalıșmaklar düzülecek. 

İnanêrız, ki bu adımı yaparkan, çetiniz kendi bakıșımızda, ani Uura A1.1 deyni 60 saat ba-

șarılı olacektır. 

Avtorlar

NİKU, LÄNKA HEM ONNARIN DOSTLARI

Seläm! Bän Tobi.

Zaman hayır olsun! Bän Cap-Cap. Seläm! Bän Țup-Țup.

Seläm! Bän Mimi. Seläm! Bän Tikencik.

Seläm. Benim adım Niku. 
Bu Länka.

Seläm. Benim adım Länka. 
Biz gagauz dilini barabar 

üüreneriz.

1. Sesläyin hem tekrarlayın.

2. Bakın resimä. Söläyin kim hem ne deer.

3. Çiftlerdä işläyin. Dialog kurun.

D.1.1. SELÄM, DOSTLAR!

BÖLÜM 1

NİKU HEM LÄNKA UŞAK BAŞÇASINDA

Sabaa hayır 
olsun ! Zaman hayır olsun ! Avşam hayır olsun ! İi gecelär !

Örnek:
– Sabaa hayır olsun, Länka!
– Sabaa hayır olsun, Niku!

– Saalıcaklan, Länka.
– Saalıcaklan, Niku.

Sabaa hayır 
olsun !

Seläm!

Seläm!

Seläm!

Saalıcaklan!

D.1.2. BÄN HEM BENİM DOSTLARIM!

1. Sesläyin, bakın resimä hem tekrarlayın.

Benim adım Niku. Benim adım Länka.

  

O Tobi. O Tikencik. O Țup-Țup. O Mimi. O Cap-Cap.

2. Çiftlerdä işläyin. Sorun hem cuvap verin.

3. Grupada işläyin. Tanıştırın kendinizi hem dostlarınızı.

Sän kimsin?

O kim?

Örnek:
– Seläm! Benim adım Viktor. 

Sän kimsin?
– Seläm. Benim adım Alina. O kim?
– O Mișa.

– Ama o kim?
– O Lena.

Benim adım Niku. Onun 
adı Anna.

Benim adım Anna. 
Onun adı Vlad.

4. Dikatlı sesläyin hem tekrarlayın.

5. Sorun hem cuvap verin.

çocuk kız köpek kedi sıncap kirpi tavşam

Örnek:
– O kim?
– O Cap-Cap.

– Cap-Cap o kim?
– Cap-Cap o bir sıncap.

1. Ţup-Ţup o bir tavşamcık.

2. Niku o bir çocuk.

3. Tobi o bir kedicik.

4. Länka o bir kizçaaz.

5. Mimi o bir köpek.

6. Tikencik o bir kirpi.

6. Sesläyin cümleleri. Kaldırın kartoçkaları   , doorusaydı cümlä  

hem   , diilseydi dooru cümlä.

Sän kimsin?

1. Sesläyin hem tekrarlayın.

2 . Bakın resimä. Söläyin, kim hem neredä.

uşak başçası uşak terbiedici doktor aşçıyka

D.1.3. UŞAK BAŞÇASINDA

Örnek:
– Sän neredäysin?
– Bän uşak başçasındayım.
– Kim var uşak başçasında ?

– Victor uşak başçasında.
– Mamu  uşak başçasında mı ?
– Diil, mamu  evdä.

Örnek:
– Ţup-Ţup neredä?
– Ţup-Ţup uşak başçasında.

– Tobi uşak başçasında mı ?
– Diil, Tobi diil uşak başçasında. 

Tobi evdä.

3. Çiftlerdä işläyin. Sorun hem cuvap verin.

1. Sesläyin hem barabar tekrarlayın.

2. Sesläyin hem çevreyä alın. Söläyin, angısı küçük hem, angısı büük.

Mașina büük, tren küçük, ayı küçük, kukla büük, kub büük, uçak küçük.

3. Bakın resimä da söläyin ne sizdä var hem ne yok.

 

Örnek:
Bendä bir köpek var, ama bendä sıncap yok. Sendä ne var?

D.1.4. YA, NEKADAR ÇOK OYUNCAK!

bu kukla bu ayı bu tren bu maşina bu uçak

4. Sesläyin, tekrarlayın hem birleştirin.

  

Nikuda bir maşina var. Länkada bir ayı var. Nikuda bir uçak var. Länkada bir kukla var. 
Nikuda bir tren var.  Länkada bir kub var.

5. Çiftlerdä işläyin. Birär oyuncak ellerinizä alın. Sorun hem cuvap verin.

6. Grupada işläyin. Söläyin, sizdä hem dostunuzda nesoy oyuncaklar var.

7. Bakın resimä. Bulun saklı oyuncakları.

Nikuda ne var? Länkada ne var?

Örnek 1:
– Nesoy oyuncak sendä var?
– Bendä bir maşina var. E, sendä ne var?
– Bendä bir tavşam var.

Örnek 2:
– Sendä uçak var mı?
– Da, bendä uçak var.
– Senin uçaan nesoy?
– Benim uçaam büük.

Bendä bir kukla 
var, ama Viktorda bir tren 

var.

Bendä bir tren var, ama 
Lenada bir ayı var.

1. Sesläyin, barabar tekrarlayın hem gösterin.

2. Bakın resimä. Sorun hem soruşlara cuvap verin.

3. Söläyin, ne var hem nesoy var.

4. Çiftlerdä ișläyin. Sorun hem cuvap verin.

D.1.5. BENİM SEVGİLİ OYUNCAKLARIM

– Da, 
bendä bir 

şişiriga var. – Şişiriga 
kırmızı.

– Sendä şişiriga 
var mı? 

– Şişiriga 
nesoy?

 kırmızı biyaz eşil maavi sarı kara mor

Örnek:
– Nikuda ne var?
– Nikuda bir top var.
– Top nesoy?
– Top eşil.

Top nesoy?

1. Sesläyin hem tekrarlayın.

2. Birleştirin resimneri hem söläyin, angı obyektlär var.

D.1.6. HADİ OYNAYALIM!

BİR BİR  BİRKAÇ BİRKAÇ

bir çocuk

bir ayı

bir kız

bir kukla

birkaç çocuk

birkaç ayı

birkaç kız

birkaç kukla

Örnek:
Bir uçak – uçaklar

3. Sesläyin hem tekrarlayın.

4. Bakın resimä. Söläyin, kim hem ne yapêr.

O ne yapêr? Onnar ne yapêrlar?

Niku topu atêr.Niku kubu 
aarêêr.

Țup-Țup kaçêr. Lena atlêêr. Uşaklar 
oynêêrlar.

Örnek:
– Niku ne yapêr?
– Niku  topu atêr.

– Mariya ne yapêr?
– Mariya topu aarêêr.

– Uşaklar ne yapêrlar ?
– Uşaklar oynêêrlar.

Örnek:
– Sän ne yapêrsın?
– Bän oynêêrım.

– Dan  ne yapêr ?
– Dan topu aarêêr.

5. Çiftlerdä işläyin. Sorun hem cuvap verin / edin.

1. Sesläyin hem tekrarlayın.

2. Sayın, birleștirin hem söläyin, kaç obyekt var.

D.1.7. ÇOK YILLARA!

bir

altı

iki

edi

üç

sekiz

dört

dokuz

beş

on

3. Sesläyin hem tekrarlayın.

Kaç çocuk var? Kaç kız var?

Bir çocuk İki çocuk Bir kız İki kız

Bir kirpi İki kirpi Bir kedi İki kedi

4. Çiftlerdä işläyin. Sayın hem cuvap verin.

Örnek: 
– Kaç ayı var?
– Üç ayı var.

Kaç kirpi var? Kaç kedi var?

5. Bakın resimä hem soruşlara cuvap verin: Büün nesoy yortu? Niku kaç yaşında? 
Kaç şişiriga var? Nikuda kaç baaşış var?

6. Çiftlerdä işläyin. Kurun dialog örnää görä.

7. Resimnäyin okadar şişiriga, kaç yaşındaysınız.

Örnek:
– Sän kaç yaşındaysın?
– Bän beş yaşındayım.
– E sän, Viktor?
– Bän altı yaşındayım. 

Sän kaç yaşındaysın?

